
					এই পাতাটির মুদ্রণ সংশোধন করা প্রয়োজন। 
ミ.b8 পরিশিষ্ট ।
নাই । সে অপরাধ মহাশয় মার্জনা করিবেন। এক্ষণে অত্যন্ত আনন্দের সহিত মহাশয়কে জানাইতেছি যে, গতমাসের ২৩শে আমেল তারিখে দুই ঘণ্টা কাল ঘোরতর যুদ্ধের পর মহাশয়ের আশীর্ব্বাদে এবং ঈশ্বরের অনুকম্পায় আমরা ফরাসিকেল্লা দখল করিয়া লইয়াছি। অধিকাংশ শত্রু আমাদিগের হস্তে বন্দী হইয়াছে। কেবল তাহদের অল্পসংখ্যক লোক জিনিষপত্র লইয়া পলায়ন করিতে সক্ষম হইয়াছে। পলাতকাদিগের অনুসরণার্থ একদল সৈন্য প্রেরণ করিয়াছি। আমি আশা করি, মহাশয় আমার কার্য্যে রুষ্ট হইবেন না, আর যাহাতে আমার সৈন্যগণ আপনার প্রজাবর্গের অনিষ্ট না করে, তাহার জন্য আমি কড়া হুকুম দিয়াছি। \ । আমি যে সন্ধি অনুযায়ী ঠিক কার্য্য করিব, তাহা আমি মহাশয়কে অনেকবার বলিয়াছি এবং পরস্পরের শক্রদমনে সহায়তা করিতে আপনিও প্রতিশ্রুত হইয়াছেন। অতএব আমার যে সকল শত্রু মহাশয়ের নিকট বাস করিতেছে, তাহাদিগকে জিনিষপত্রসমেত আমার নিকট পাঠাইয়া দিবেন।
আপনি ড়েক সাহেব সম্বন্ধে আমাকে যে পত্র লিখিয়াছিলেন, তাহার বিষয় আমি তঁহাকে জানাই। মাণিকচাদের নিকট ডেক সাহেব আপনার সম্বন্ধে যে সকল অসন্তোজনক কথা ব্যবহার করিয়াছিলেন, তাহাতে আপনি তাহার প্রতি রুষ্ট হইয়াছেন, একথা তাহাকে (ড়োক সাহেবকে ) জানাই ও আপনার নিকটে । ক্ষমা প্রার্থনা করিতে বলি । তিনি আপনার নিকট ক্ষমা প্রার্থনা করিয়াছেন এবং এক্ষণে আপনি বোধ হয়, তাহাকে ক্ষমা করিতে সন্মত হইবেন । ভবিষ্যতে যাহাতে আর এরূপ ব্যবহার না হয়,
সে বিষয়ে আমি যত্নবান থাকিব।

